
VITORIA-GASTEIZKO UDALA
KULTURA, HEZKUNTZA ETA KIROL SAILA

Gasteizko Udaleko Tokiko Gobernu Batzarrak 2017ko ekainaren 2an hartutako erabakiaren
laburpena; bertan deitzen baitira Gasteizko ikastetxeetako ikasleen gurasoen elkarteek anto-
latutako opor-jardueretarako diru-laguntzak emateko deialdiak. 2017.urtea

BDNS (identifikatzailea): 350068

Diru-laguntzei buruzko azaroaren 17ko 38/2003 Legearen 17.3.b eta 20.8.a artikuluetan
aurreikusitakoaren ildotik, deialdiaren laburpena argitaratzen da. Deialdiaren testu osoa Di-
ru-laguntzen Datu-base Nazionalean kontsulta daiteke.

Lehena. Onuradunak

Vitoria-Gasteizko ikastetxeetako lkasleen Gurasoen Elkarteak (IGEak) izango dira deialdi ho-
nen hartzaileak. Salbuespen gisa, Vitoria-Gasteizen ondoan dauden udalerrietako ikastetxeetako
IGEak izango dira onuradunak, betiere ikasleen ehuneko 60 baino gehiago Vitoria-Gasteizen
erroldatuta badago. Era berean, salbuespen gisa, irakaskuntza kooperatiba izateagatik IGErik
ez duten Vitoria-Gasteizko ikastetxeek ere eskatu ahal izango dute diru-laguntza kooperatibaren
izenean. Elkarte onuradunek haur hezkuntzako eta derrigorrezko hezkuntzako mailak ematen
dituzten ikastetxeekin lotura izango dute.

Bigarrena. Helburua

Diru-laguntzen deialdi honen helburua hau da: Ikasleen Gurasoen Elkarteen (IGEen) es-
ku-hartzea bultzatzea, eta zati batean ordaintzea elkarte horiek 2017. urtean sustatzen dituzten
oporretako ekintzen ondorioz sorturiko gastuak. Ekintza horiek modu esanguratsuan eragiten
dute ikasleen prestakuntza integralean, eta, beraz, eskolako arrakastan. IGEen parte-hartzerik
eta inplikaziorik gabe, eta sistemaren beraren babesik gabe, ez lirateke bideragarriak izango.

Hirugarrena. Oinarriak

Gasteizko Udaleko Tokiko Gobernu Batzarraren 2017ko ekainaren 2ko erabakiaren bitartez
onetsiak; ALHAOnN argitaratuko dira.

Laugarrena. Zenbatekoa
Deialdiari 54.000,00 euroko aurrekontua egokitu zaio.
Bosgarrena. Eskabideak aurkezteko epea

20 egun naturaleko epea egongo da eskaerak aurkezteko, deialdi honen oinarrien laburpena
ALHAON argitaratzen denetik aurrera zenbatzen hasita Azken eguna larunbata edo jaieguna
egokituz gero, hurrengo lehen egun baliodunera arte luzatuko da epea.

Gasteiz, 2017ko ekainaren ba

Kultura, Hezkuntza eta Kirol Saileko zinegotzi ordezkaria
ESTIBALIZ CANTO LLORENTE

